DEKRETU-PROIEKTUA “LAGUNKOITASUNEKO JARDUNBIDE EGOKIEN
SARIA” ARAUTZEN DUENA. AURRETIAZKO KONTSULTA PUBLIKOA.

Administrazio Publikoen Administrazio Prozedura Erkidearen urriaren 1eko 39/2015
Legearen 133.1 artikuluan eta Xedapen Orokorrak Egiteko Prozeduraren ekainaren
30eko 6/2022 Legearen 11. artikuluan ezarritakoaren arabera, aurretiazko kontsulta
honen helburua da etorkizuneko arauak uki ditzakeen pertsonen eta erakunde
esanguratsuenen iritzia jasotzea, honako hauei buruz:

» Ekimenaren bidez konpondu nahi diren arazoak

» Onartzeko beharra eta egokitasuna

< Arauaren helburua

* Bestelako aukera erregulatzaileak eta ez-erregulatzaileak.

Aurrekoa betetzeko, eta hura egin aurretik, honen bidez, herritarrei eta ordezkaritza-
erakundeei gonbita egiten zaie Eusko Jaurlaritzaren Egoitza Elektronikoko Iragarki-
taulan argitaratuko den eranskinean jasotako informazioari buruzko iritzia eman

dezaten.

Arauaren
aurrekariak

Agindua, 2019ko irailaren 18koa, Enpleguko eta Gizarte
Politiketako sailburuarena, «Lagunkoitasuneko Jardunbide
Egokien Sariaren» 2019ko deialdia onartzen duena.

Agindua, 2020ko uztailaren 15ekoa, Enpleguko eta Gizarte
Politiketako  sailburuarena, 2020rako Lagunkoitasuneko
Jardunbide Egokien Sariaren deialdia onartzen duena.

Agindua, 2021eko irailaren 28koa, Berdintasun, Justizia eta
Gizarte Politiketako sailburuarena, 2021erako
Lagunkoitasuneko Jardunbide Egokien Sariaren deialdia
onartzen duena.

Ekimenaren bidez
konpondu nahi
diren arazoak

Lagunkoitasuneko Jardunbide Egokien Sariari izaera
iraunkorra ematea, sari hori emateko baldintzak ezarriko dituen
dekretu baten bidez araututa, urtero deialdia egin ondoren.

Arau hori onestea
beharrezko eta
egoki da

Saria Euskadi Lagunkoia ekimenaren barruan kokatzen da
(adineko pertsonen eta, oro har, herritarren parte-hartzea
sustatzea du helburu, Euskadiko udalerrietako auzoak eta
inguruneak hobetzeko, zahartu ahala bertan bizitzen jarraitu
ahal izateko).

Jarraipena eman nahi zaio 2019an sortu zen sari bati.
Harrezkero, urtero arautu eta deitu da sari hori, Berdintasun,




Justizia eta Gizarte Politiketako sailburuaren agindu baten
bidez.

Arauaren
helburuak

Arau-proiektuaren xedea da “Lagunkoitasuneko Jardunbide
Egokien Saria” arautzea. Sari horren helburua da jendaurrean
aintzatestea lagunkoitasunari dagokionez, beren
berrikuntzagatik eta eraginkortasunagatik nabarmentzen diren
praktikak egiten dituzten erakunde publiko eta pribatuak,
adinekoentzako bizi- ingurune lagungarriak sortzen baitituzte.

Lagunkoitasuna hiri-ingurune integratzaile eta irisgarri bat
eratzen laguntzen duen faktorea da, zahartze aktiboa
sustatzen duena, adineko guztien osasun-, partaidetza- eta
segurtasun-aukerak optimizatuz, eta, horrela, pertsona horiek
gizarte-bizitzako eremu guztietan parte hartzea erraztuz.

Sari hau Euskal Autonomia Erkidegoko administrazio publikoei
eta haien sektore publikoak osatzen dituzten erakundeei
zuzenduta dago, bai eta egoitza soziala Euskal Autonomia
Erkidegoan duten eta jarduera nagusia bertan garatzen duten
pertsona juridiko pribatuei ere.

Bestelako aukera
erregulatzaileak
eta ez-
erregulatzaileak.

Testuinguru horretan, ezinbestekoa da arau-neurri espezifiko
bat egitea, eta ezin da bestelako irtenbiderik aurreikusi.




